
Методология исследования основана на применении общенаучных методов как наблюдение, описание, 
сравнение, анализ, синтез. Результаты исследования могут быть использованы в качестве основы для 
проведения дальнейших исследований по теме статьи.

Summary. The purpose of the article is to determine the causes of the emergence of international economic 
integration and justify the stages of its formation. To achieve this goal, the essence and role of international economic 
integration in the development of the world economy, its relationship with globalization processes in the world are 
investigated. The interests and goals of integrating countries in creating an integration association depending on 
the level of development of their national economies are shown. The author’s allegations were accompanied by 
concrete examples of the most famous integration associations in the world. In addition, stageization of the tasks 
and activities of the entire process of formation and development of the integration association was carried out. The 
author determined the universal characteristics of integration associations, regardless of the similarity and level of 
development of integrating economies.

The research methodology is based on the application of general scientific methods such as observation, description, 
comparison, analysis, synthesis. The results of the study can be used as the basis for further research on the topic of 
the article.

ҚР КӘСІПОРЫНДАРЫНДА «ИНДУСТРИЯ 4.0» ТЕХНОЛОГИЯЛАРЫН ҚАЛЫПТАСТЫРУ 
ЖӘНЕ ЖҮЗЕГЕ АСЫРУДЫҢ АҒЫМДЫҚ ЖАҒДАЙЫ 

(«Казатомпром» ҰАК мысалында)
С.М. Мұхаметбекова*, Г.Б. Нурсейтова

Аңдатпа. Экономикада болып жатқан жаҺандық өзгерістер экономикалық дамудың шарттарын 
түбегейлі өзгертіп, «Индустрия 4.0» тұжырымдамасына негізделген дамудың жаңа жолына бетбұрыс 
жасалып жатыр. Әлемдік экономиканың бір қатысушысы ретінде Қазақстан да дамудың жаңа жолына түсіп 
отыр. Зерттеудің басты мақсаты – Қазақстанның кәсіпорындарында «Индустрия 4.0» технологияларын 
қалыптастыру және жүзеге асырудың ағымдық жағдайын анықтай отырып, өз әлеуеттері шегінде 
жаңа технологиялық мүмкіндіктерді қаншалықты деңгейде пайдалануда және еліміз бойынша қандай 
кәсіпорындар алдыңғы орында деген сұрақтарға жауап іздестіру болып табылады. Мақалада «Индустрия 
4.0» тұжырымдамасының Қазақстандағы даму тенденциялары қарастырылған. Әлемдік деңгейдегі 
инновациялық кәсіпорындардың бірі болып табылатын «Казатомпром» ҰАК-ның «Индустрия 4.0» 
технологияларын қалыптастыруы мен қолдану деңгейі талданылған.

Түйінді сөздер: Индустрия 4.0, төртінші өнеркәсіптік революция, инновациялық даму, экономиканы 
цифрландыру, бәсекеге қабілеттілік, Казатомпром.

Кіріспе. Бүгінгі таңда Қазақстан жаһандық экономикалық өзгерістердің алдында тұр және ХХІ ғасырың 
жаңа онжылдығында қандай геосаяси рөл атқаратыны қабылданатын шешімдер мен көрсететін нәтижелерге 
байланысты. Елбасы Н. Ә. Назарбаев 2018 жылғы 10 қаңтардағы Қазақстан халқына жолдауында Төртінші 
өнеркәсіптік революция жағдайындағы дамудың жаңа мүмкіндіктері туралы, цифрлық технологияны қолдану ар-
қылы құрылатын жаңа индустрияларды өркендету қажеттілігін, және «коммуникацияның дамуы мен оптикалық-
талшықты инфрақұрылымға жаппай қолжетімділікті қамтамасыз ету керек. Цифрлық индустрияны дамыту басқа 
барлық салаларға серпін береді» деп жариялап, елдің дамуында жаһандық өзгерсітерді қабылдаудың маңыздылы-
ғын көрсетіп өтті[1].

Әлемдік экономика кеңістігінде өндірістік шығындарды азайту, өндірісті кеңейту және оңтайландыру үшін жаңа 
технологиялар мен инновациялар енгізу ғасырлар бойында жүргізіліп келеді. XXI ғасырдың жаңа технологиялық 
революциясы «Индустрия 4.0» тұжырымдамасымен сәйкес келеді. Сондықтан соңғы экономикалық зерттеулер осы 
тақырып аясына кеңінен арналған.

«Индустрия 4.0» термині алғаш рет 2011 жылы Германияда өткен әлемдегі ең ірі өнеркәсіптік Ганновер жәрмең-
кесінде енгізілген. Өнеркәсіпті дамытудың бұл бағыты соншалықты үлкен әлеуетке ие болғандықтан «Индустрия 
4.0» – төртінші индустриялық (өнеркәсіптік) революциямен сипатталады [2]. 

Индустрия 4.0 – зияткерлік зауыттарды құруға бағытталған, өндіріс технологиялары киберфизикалық жүйе-

лермен, заттар интернетімен және технологиялық есептеулермен жаңартылып, трансформациялануға негізделген 
Германияның стратегиялық бастамасы.

Оның негізін төрт қағидат құрайды:
– интернет арқылы тікелей байланысуға мүмкіндік беретін адам мен машинаның функционалдық үйлесімділігі; 
– ақпараттың ашықтығы және жүйелердің физикалық әлемнің виртуалды көшірмесін жасау қабілеті;
– үлкен көлемді деректерді біріктіру және адам үшін қауіпті бірқатар міндеттерді орындау үшін машиналарға 

техникалық көмек;
– жүйенің дербес шешім қабылдау қабілеті [3]. 
Көптеген зерттеушілер мен экономистер «Индустрия 4.0» тұжырымдамасын барлық елдер үшін дамудың жаңа 

жолы ретінде санайды. Мысалы, Бүкіләлемдік экономикалық форумның директоры Клаус Шваб өзінің баяндама-
сында жаңа индустриалды революция тауарлардың сапасын арттыруға, инновациялық ұйымдардың жаңа түрле-
рінің пайда болуына және т.с.с. мүмкіндік береді деп атап өткен [4]. Сонымен қатар, бағдарламаның кемшіліктері 
бар екенін атап өткен жөн. Кейбір зерттеушілер экономика үшін бағдарламаның қатерлерін де сипаттайды, ол жаңа 
тәуекелдерді анықтау мен тәуекелдерді басқару бойынша шешімдер ұсыну қажеттілігімен түсіндіріледі[5]. Сон-
дықтан экономикадағы жаңа өзгерістердің екі жағы да артықшылықтар мен кемшіліктерге ие екенін ескеру қажет.

Зерттеу барысында көптеген дамыған елдер бағдарламаны іске асыру нәтижесінде экономикалық көрсеткіште-
рін жақсартқанын байқауға болады. «Индустрия 4.0» тұжырымдамасымен бірге әлемнің басқа дамыған елдері өз 
бағдарламаларын ұсынып үлгерді. Азиядағы Қытай мен Оңтүстік Корея бағдарламаларының («Made in China 2025», 
«Internet plus» және «Manufacturing Innovation 3.0») нәтижелері бойынша зерттеулер жүргізген[6]. Қазақстанда да 
«Индустрия» 4.0 тұжырымдамасы негізінде мемлекеттік бағдарламалар қабылданып, экономиканың барлық сала-
ларында цифрландыру үдерісі жан-жақты жүргізіліп жатыр. 2013 жылы бекітілген «Ақпаратты Қазақстан-2020» 
мемлекеттік бағдарламасы ақпараттық қоғамға көшу үшін жағдай жасаудағы қадамдардың бірі болды.

Өнеркәсіптік революция жекелеген елдерге экономикалық өсудің әсерлі қарқынына қол жеткізуге мүмкіндік 
берді және олар бірнеше онжылдықтарға дейін әлемдік экономиканың көшбасшысы ретінде дамып кетті [7]. Сол 
ретте Қазақстан үшін де сандық революция барысында өз әлеуетін іске асыруға және оның көшбасшылары арасын-
да орын алуға бірегей мүмкіндік туып отыр. 

Зерттеу әдіснамасы. Мақалада тақырыптық материалды жүйелеу және құрылымдау негізінде кешенді талдау 
жасауға мүмкіндік беретін жүйелік, сондай-ақ таңдау, статистикалық, аналитикалық және сыни тәсілдер қолданыл-
ған. Мақаланың мақсаты Қазақстандық кәсіпорындар қызметінде «Индустрия 4.0» технологияларын қолдану дең-
гейін анықтау болғандықтан, келесідей сұрақтар алға тартылды: аталған тұжырымдаманы өз әлеуеттері шегінде 
қаншалықты деңгейде қоданып жатыр және еліміз бойынша жаңа технологияларды өз қызметіне енгізген қандай 
кәсіпорындар алғашқы орындарды иемденеді. Аталған сұрақтарың шешімін табу үшін контентті талдау әдісі қол-
данылды. Соның негізінде әртүрлі ақпарат көздерін (отандық және шетелдік әдебиеттер, есептік құжаттар, статис-
тикалық құжаттар, конференция материалдары, интернет парақшалар т.б.) жинақтап және талдау арқылы толық 
ақпаратқа қол жеткізілді.

Технологиялық даму жөніндегі ұлттық агенттік және Chevron компаниясының қолдауымен бірге MOST Бизнес-
-инкубаторы ұйымдастырған инновациялық кәсіпорындар рейтингісі еліміздегі «Индустрия 4.0» технолoгиясын 
енгізіп үлгерген алдыңғы қатарлы кәсіпорындарды анықтауға мүмкіндік берді. Рейтингтің басты мақсаты – кәсі-
порындар арасында инновацияларды ынталандыру және белсенді инновациялық қызметі бар жылдам дамып келе 
жатқан кәсіпорындарды анықтау болып табылады. 

Қазақстанда белсенді түрде инновация жолына түсіп отырған «Казатомпром» ҰАК» АҚ статистикалық деректе-
pі мен жылдық есептері қазіргі таңдағы технологияларды қолдану деңгейі мен мүмкіндіктерін анықтауда негіз бола 
отырып, «Индустрия 4.0» жолында кәсіпорынның даму стратегиялары зерделенді. 

Нәтижелер және талқылау. Қазақстан экономикасында цифрландыру қажеттілігі ең жоғары деңгейде және 
таяудағы жылдарда мемлекет үшін стратегиялық басымдық болып отыр. Осы мақсаттар үшін Үкімет «Цифрлық 
Қазақстан» деген атау алған жеке мемлекеттік бағдарлама әзірледі. 2022 жылға дейін бюджеттен жеке секторлық 
инвестицияларды есептемегенде 141 млрд теңгеден астам қаражат бөлінеді. Бағдарламаны жүзеге асырудың со-
ңына қарай 2022 жылы жоспар бойынша тау-кен өнеркәсібінде еңбек өнімділігінің 38,9%-ға, ал өңдеу өнеркәсі-
бінде 49,8%-ға өсуін күтуде [8]. 

Бұл процесті «Индустрия 4.0» тұжырымдамасы шеңберінде Қазақстанның алдында тұрған цифрлық техноло-
гиялардың жаһандық трендтерін жақсы түсінудің көмегімен ғана жеделдетуге болады. Аталған тұжырымдаманы 
зерттеу нәтижесінде, «Индустрия 4.0» жетістіктеріне жету үшін келесі негізгі механизмдерді анықтауға болады:

– кәсіпорындардың операциялық тиімділігін арттырудың жаңа көкжиектеріне шығу;
– жаңа бизнес-модельдерді енгізу арқылы серпінді технологияларды дамыту;
– кәсіпорындар қызметінің толық цифрлық трансформациясы.
Цифрлық трансформация жетістіктерінің негізгі факторы өнеркәсіптік кәсіпорындарда цифрлық мәдениетті 

дамыту және адами капиталды (білікті ІТ мамандары) дамытуда қажеттіліктерді толықтыру болып табылады.
Қазақстандық кәсіпорындардың көпшілігі «Индустрия 4.0» элементтерін біртіндеп енгізіп жатқанымен, кей-

бір алдыңғы қатарлы кәсіпорындар қазірдің өзінде «озық» технологияларды өз қызметіне енгізе отырып, оң нә-
тижелер көрсетіп отыр. ҚР Инвестициялар және даму министрлігіннің мәліметтеріне сәйкес тау-кен металлургия 
кешенінде жүйе құраушы алты кәсіпорын цифрландыру бойынша 14 жобаны іске асырып жатыр.

Қазақстандық кәсіпорындар арасында белсенді түрде цифрландыру жолына түсіп, инновациялық мүмкіндік-
терін кеңейтіп жатқан, өзінің өндірісін ғылыми-техникалық дамытуға бағыттаған әлемдік деңгейдегі иннова-
циялық кәсіпорын – «Казатомпром» ҰАК» АҚ. Кәсіпорын геология, геотехнология, ядролық отын циклі, сирек 
металл өнімдерін қайта өңдеу, жаңа заманғы технологияларын құқықтық қорғау саласындағы ғылыми-техноло-
гиялық жұмыстарды қаржыландыруды үнемі ұлғайтып отырады.

Инновациялық кәсіпорындардың рейтингісі бойынша Казатомпром алғашқы ондық қатарына енген бола-
тын. Елімізде кәсіпорындарды цифрландыру жолында ынталандыру құралы – «инновациялық кәсіпорындардың 
рейтингісі». Инновациялық компаниялар рейтингін ұйымдастырушылар Технологиялық даму жөніндегі ұлттық 
агенттік (ТДЖҰА) және Chevron компаниясының қолдауымен бірге MOST Бизнес-инкубаторы болып табылады. 
MOST Бизнес-инкубаторы PricewaterhouseCoopers (PwC)-пен әріптестікте жүзеге асырылған ресейлік «ТехУс-
пех» рейтингінің тәжірибесіне негізделе отырып, 2017 жылы рейтинг әдіснамасын әзірледі. Алғашқы ондықта 
келесі кәсіпорындар: Еуразиялық Топ, KunTech, Самрук-Энерго, Казатомпром, САПА, Beeline Казахстан, Tau 
Innovative Solutions, ВВС Инжиниринг, Mercury Properties, PolyTech Electronics. Сонымен қатар сарапшылар то-
бын атап өтуге болады: UNICEF, World Bank, ҚР Инвестициялар және даму министрлігі. «Зерде» ұлттық инфо-
коммуникациялық холдингі» АҚ, MOST бизнес-инкубаторы [9]. Рейтинг көрсеткіштері шығарылатын өнімнің 
немесе көрсетілетін қызметтердің даму динамикасын және технологиялық деңгейін бағалауға арналған. Иннова-
циялық белсенділік критерийлерін қалыптастыру кезінде ұйымдастырушылар компаниялардың енгізілген инно-
вациялық жобалар туралы берген ақпараттарды қолданған.

Қазіргі уақытта «Казатомпром» ҰАК «Индустрия 4.0» тұжырымдамасын іске асыру бойынша белсенді жұ-
мыс жүргізуде. Казатомпромда уран өндірісінің негізгі бағыттарын кешенді автоматтандыру жүргізілуде. Атап 
айтқанда, Сандық кеніш, ERP (кәсіпорын ресурстарын жоспарлау), Интеграцияланған жоспарлау жүйесі, «Ин-
дустрия 4.0» үшін платформа болып табылатын ситуациялық орталық жобалары іске қосылуда. «Казатомпром» 
ҰАК» АҚ «Астана ЭКСПО-2017» халықаралық көрмесі аясында әлемдік атом саласындағы жетекші компания-
лармен — Cameco Corporation, Uranium One Inc., CGN, AREVA меморандумдарға қол қойды[10]. Барлық төрт 
құжат «Цифрлық Қазақстан» мемлекеттік бағдарламасы шеңберінде айтылған міндеттерді іске асыру бойынша 
Қазақстан Республикасының өзге елдермен ынтымақтастық мүмкіндіктерін анықтайды.

Алдыңғы қатарлы ақпараттық жүйелерді енгізу нәтижесінде кәсіпорынның табысы айтарлықтай деңгейде 
өскен. Соңғы екі жылдағы табысының өзгерісін төмендегі диаграммадан байқауға болады (1-сурет).

Сурет 1. «Казатомпром» ҰАК Қызметтің негізгі қаржылық көрсеткіштері, млн. теңгемен [11]

Кәсіпорын өз қызметіне жаңа технологияларды енгізу нәтижесінде табысының арттырып отырғанын 
негізгі экономикалық көрсеткіштерінің өзгерісінен анық байқауға болады. Кәсіпорынның жылдық пайдасы 
2018 жылы 2017 жылмен салыстырғанда 241 112 млн.теңгеге (63,4%-ға) артқан. Операциялық пайдасы 44 878 
млн.теңгеге, сатылымның өзіндік құны 104 883 млн.теңгеге, уран өнімін сатудан түскен пайда 160 537 млн.
теңгеге дейін артқан [11]. 

Кәсіпорынның барлық ҒЗТКЖ іс жүзінде өндірісті жетілдіруге және жаңғыртуға бағытталған. 2018 жылы 
келесі технологиялар әзірленді және енгізілді: 

– уран десорбциясына ультрадыбыстық әсер ету технологиясы;
– қазақстандық өндірістің флокулянттарын қолдана отырып, уран пероксидінің ұсақ кристалдарын тұнды-

ру технологиясы;
– технологиялық ерітінділер ағынын оңтайландыру үшін 3.0 нұсқасының симуляторы әзірленді, ол геотех-

нологиялық алаңды жобалауға, ұңғыманы салуға және оларды пайдалануға арналған «Рудник» бағдарлама-
сының модуліне интеграцияланады. Бағдарламалық модуль Мыңқұдық кен орнының «Орталық» учаскесінің 

ұяшықтарында сынақтан өткізілді. Стимуляторды қолдану арқылы жерасты шаймалау процесінде күкірт қыш-
қылының шығынын 10%-ға азайту күтілуде;

– арнайы мақсаттағы химиялық реагенттермен үйлесімде кавитациялық-ағынды технологияларды қолдана 
отырып, күкірт қышқылды шаймалау технологиясы тәжірибелік-өнеркәсіптік сынақтар сатысында тұр, 2020 
жылы енгізу жоспарлануда.

2016 жылы «Казатомпром-Сауран» компаниясы «Сандық кеніш» пилоттық жобасын іске қосты. Бұл ақпа-
раттық жүйе оңтайлы өндірістік процесті қамтамасыз етеді, реагенттердің жұмсалуын қадағалайды, жабдық-
тың тоқтап қалуын қысқартады, штаттан тыс жағдайларды жедел анықтайды және жояды. 2025 жылға қарай 
оның жұмысының экономикалық тиімділігі 12 млрд теңгеден асады деп болжануда. 

1-кесте
«Сандық кеніш» жобасының цифрландыру нәтижесіндегі жетістіктері мен болашақта күтілетін жағ-

дайы
Қазіргі нәтижелер Күтілетін нәтижелер

Жабдықты диагностикалау уақыты 14 күннен 2 
күнге дейін қысқартылды

Өндірудің технологиялық процестерін жүргізуді 
оңтайландыру

Ұңғыма өнімділігінің төмендеуі 3 есе азайды Штаттан тыс жағдайларда техникалық процестерді 
реттеуді автоматтандыру

Электр энергиясын тұтынуды 10 пайызға төмендету 
әлеуеті анықталды

Қайта өңдеудің технологиялық процестерін 
жүргізуді оңтайландыру

Есептілікті дайындауға уақыт қысқартылды Персоналдың жұмыс уақытын оңтайландыру
Ескерту: [12] әдебиет негізінде авторлармен құрастырылған

«Сандық кеніш» жобасын енгізу нәтижесінде 1-кестеде көрсетілген нәтижелерге қазіргі таңда жетіп отыр. 
Болашақта технологиялық процесттердің оңтайландырудың жаңа деңгейлеріне жетеді деп күтілуде. 

Казатомпромның тағы бір еншілес кәсіпорны «Үлбі металлургиялық зауыты» 3D-баспа технологиясын 
әзірлеуде. 3D-принтерлердің көмегімен адам ағзасына жақсы сыйысатын танталдан импланттар шығаруды іске 
қосуды жоспарлап отыр. Сонымен қатар, бұл технологиялар уран өндірісіне арналған жабдықтардың бөлшек-
терін басып шығаруға мүмкіндік береді. Технологияларды енгізу қорытындысы бойынша 2020 жылға қарай 2 
млрд теңгеге экономикалық тиімділік күтілуде.

2018 жылы ғылыми-зерттеу және тәжірибелік-конструкторлық әзірлемелерге жалпы сомасы 3 417 млрд.
теңгеге 101 келісімшарт жасалды. Кәсіпорын өнертабысқа патенттер беруге 3 өтінім берген, сондай-ақ өнерта-
бысқа 14 қорғау құжатын алды. Күтілетін экономикалық тиімділік 2 393 млрд теңгені құрайды [12].

Әлемдік нарықта бәсекеге қабілеттілікті сақтау үшін кәсіпорын өзінің «ғылыми-технологиялық қызметті 
басқару» саясатын әзірледі. Казатомпромда ғылыми-техникалық бөлімше («Жоғары технологиялар институ-
ты» ЖШС) және ғылыми-өндірістік бөлімшелері («ҮМЗ» АҚ, «Волковгеология» АҚ) жұмыс істейді. Қазато-
мөнеркәсіптің ғылыми бөлімшелері кәсіпорынның стратегиялық мақсаттарына — қазақстандық уран өнімінің 
қосымша құны мен ғылымды қажетсінуін арттыруға лайықты үлес қосуда. 

Қорытынды. Ең алдымен экономиканың стратегиялық маңызы бар салаларына жаңа инновациялық тех-
нологияларды енгізу Қазақстан экономикасының жаңа деңгейде дамуына мүмкіндік береді. Сол ретте әлемдік 
деңгейдегі инновациялық кәсіпорын «Казатомпром» ҰАК» АҚ цифрландыру оң нәтиже беріп, болашақта одан 
әрі дамитындығына соңғы жылдардағы көрсеткіштері кепіл болып отыр. Кәсіпорындар қызметіне жаңа тех-
нологияларды енгізу, республикалық және әлемдік сапа стандарттарына сәйкес келетін дамуға мүмкіндік бере 
отырып, болашақта шығарылатын өнім көлемінің өсуіне және бәсекеге қабілеттілігінің артуына ықпал етеді.

Әлемдік «Индустрия 4.0» аясында жүзеге асып жатқан жаңа жобалар мемлекеттің тұрақты дамуын қамта-
масыз етеді. Өзекті іс-шаралар жиынтығын орындау зияткерлік меншіктің құндылығын, ҒЗТКЖ мен енгізіле-
тін отандық өндіріс технологияларының нақты маңыздылығын көрсетеді. Бұл өнеркәсіп салаларын одан әрі 
дамытудың негізі болады және Қазақстан экономикасына сайып келгенде индустриялық-шикізаттық экономи-
кадан инновациялық экономикаға көшуге мүмкіндік береді.

ТЕКУЩЕЕ СОСТОЯНИЕ ФОРМИРОВАНИЯ И РЕАЛИЗАЦИИ ТЕХНОЛОГИЙ  
«ИНДУСТРИЯ 4.0» НА ПРЕДПРИЯТИЯХ РК (НА ПРИМЕРЕ НАК«КАЗАТОМПРОМ»)

С.М. Мұхаметбекова*, Г.Б. Нурcейтова
Казахский национальный университет имени аль-Фараби, г. Алматы, Казахстан

e-mail: smukhametbekova@mail.ru
Резюме. Глобальные изменения, происходящие в экономике коренным образом изменили условия 

экономического развития. Казахстан, как один из участников мировой экономики, также переходит 
на новый путь развития. Основная цель исследования – определить текущее состояние формирования 
и реализации технологий «Индустрия 4.0» на предприятиях Казахстана, найти ответы на вопросы, 
насколько в пределах своего потенциала используются новые технологические возможности и какие 
предприятия занимают лидирующие позиции. В статье рассмотрены тенденции развития концепции 
«Индустрии 4.0» в Казахстане. Проанализирован уровень формирования и применения новых технологий 
на основе концепции «Индустрия 4.0» в НАК «Казатомпром», являющейся одним из инновационных 
предприятий мирового уровня.

Ключевые слова: индустрия 4.0, четвертая промышленная революция, инновационное развитие, 
цифровизация экономики, конкурентоспособность, Казатомпром.

THE CURRENT STATE OF FORMATION AND IMPLEMENTATION OF TECHNOLOGIES 
«INDUSTRY 4.0» AT THE ENTERPRISES OF KAZAKHSTAN (ON THE EXAMPLE OF NAC 

«KAZATOMPROM»)
S. M. Mukhametbekova*, G. B. Nurseitova

Al-Farabi Kazakh national university, Almaty, Kazakhstan
e-mail: smukhametbekova@mail.ru

Summary. Global changes in the economy have fundamentally changed the conditions for economic 
development. Kazakhstan, as one of the participants in the global economy, is also moving to a new path of 
development. The main goal of the research is to determine the current state of the formation and implementation of 
Industry 4.0 technologies at enterprises in Kazakhstan, to find answers to questions about how new technological 
capabilities are used within their potential and which enterprises occupy leading positions. The article considers 
the development trends of the concept of Industry 4.0 in Kazakhstan. The article analyzes the level of formation 
and application of new technologies based on the Industry 4.0 concept at NAC Kazatomprom, which is one of the 
world-class innovative enterprises.

Key words: industry 4.0, fourth industrial revolution, innovative development, digitalization of the economy, 
competitiveness, Kazatomprom


